
Hálddahusnjuolggadus § 29 

 

Vuođđodorvolávdegotti barggut ja doaibmaváldi. Ovdanbuktin doaibmá 

vuođđodorvohoavda. 

 

Vuođđodorvolávdegoddi jođiha ja ovddida iežas vuollásaš doaibmasuorggi ja vástida bálvalusaid 

boađuslaš lágideamis. Lávdegoddi čuovvu ja árvvoštallá bálvalusaid váikkuhanmuni ja várre 

ássiide ja geavaheaddjiide vejolašvuođa oassálastit bálvalusaid plánemii ja ovddideapmái.  

 

Lávdegoddi ovddasta gieldda ja geavaha gieldda hállanválddi doaibmasuorgásis gullevaš áššiin.  

 

Lávdegoddi mearrida doaibmasuorgásis gullevaš čuovvovaš áššiin: 

 

1. Sosiála- ja dearvvasvuođafuolahusa lágideapmi 

2. Eastadeaddji gárrenávnnasbargu 

3. Barggu oažžuma ovddideaddji máŋgga suorggi oktasašbálvalusat, geatnegahtton 

bargoaddin ja guorahallama vuođul bargoaddinbálvalus. 

4. Ovddidanprojeaktadoaimmat 

5. Gievkkan ja biebmobálvalusat 

 

Vuođđodorvolávdegotti doaibmasuorgái gullet maid: 

 

1. Birasdearvvasvuođafuolahusa virgeoapmahaš-, lohpe- ja gohcinbarggut 

2. Ealliiddálkunfuolahus sihke dasa laktáseaddji lágaid čuovvu virgeoapmahaš-, lohpe- ja 

gohcinbarggut   

- dát dikšojuvvojit Anára ja Ohcejoga guovllus Anára sosiála- ja dearvvasvuođalávdegotti 

birasjuhkosis mii vuođđuduvvá  Anára ja Ohcejoga gaskasaš 

ovttasdoaibmansoahpamuššii. 

- Birassuodjaleami virgeoapmahaš-, lohpe- ja gohcinbarggut gullet teknihkalaš lávdegotti 

bargguide ja doaibmaváldái. 

 

Hálddahusnjuolggadus § 32 

 

 Doaibmaválddi ovddos sirdin  

Doaibmasuorgi sáhttá sirdit dán logus mearriduvvon doaibmaválddi ovddos iežas vuloš 

virgeoapmahažžii. Dat, geasa doaibmaváldi lea sirdojuvvon, ii sáhte šat sirdit doaibmaválddi ovddos. 

Ohcejoga vuođđodorvolávdegoddi lea sirdán doaibmaválddis maŋŋelis dán njuolggadusas 

máinnašuvvon virgedoalliide. Jos vuođđodorvolávdegotti doaibmasuorgái gullevaš áššis ii dán 

doaibmaváldenjuolggadusas dahje eará njuolggadusain leat daddjon, čoavdá ášši 

vuođđodorvohoavda dahje vuođđodorvolávdegoddi. 

 
 Jos máŋgga virgedoallis lea mearrádusváldi mas lea seamma sisdoallu, de ruossalasvuođadilis 

vásttolašsuorggi hoavda  mearrida áššáigullevaš vástusuorggi oasil, guhte virgedoalli lea 

vuoigadahtton mearrádusválddi geavaheapmái. 

 

1§ BARGOVEAHKAHÁLDDAHUS  

A. Válljenmearrádusat (hálddahusnjuolggadus 42 §) 

1. Váldostivra vállje fásta virgái vuođđodorvohoavdda ja vuođđodorvolávdegoddi vállje 

čuovvovaš deaŧalaš boađussuorgevástideaddjiid ja boađusovttadaga vástideaddji; 

dikšunbargohoavdda, rabasbálvalusjođiheaddji, gievkkana eamida, vástideaddji 

dearvvasvuođaguovddášdoaktára ja vástideaddji dearvvasvuođaguovddášbátnedoaktára.  

2. Vuođđodorvohoavddas lea vuoigatvuohta válljet iežas vuloš virge- ja 

doaibmahálddašeaddjiid lohkamiin eret čuoggás 1. máinnašuvvon virgedoallit. Válljemat 

dahkkojit jearahallamiid vuođul. Jearahallamiidda oassálastet vuođđodorvohoavda, 

dikšunbargohoavda ja lávdegotti ságadoalli dahje lávdegotti eará ovddasteaddji. 

3. Vuođđodorvohoavddas dahje dán sadjásaččas lea vuoigatvuohta dahkat gievkkana 

bargiid guoski  virgedoallimearrádusaid. Gievkkana oasil jearahallamiidda oassálastet 

eamit, dikšunbargohoavda ja lávdegotti ságadoalli dahje eará lávdegotti ovddasteaddji. 

Gievkkana eamit válmmaštallá mearrádusevttohusa ja vuođđodorvohoavda dahká 

virgedoallimearrádusa. Váldinvuoigatvuohta lea dalle gielddahoavddas 

vuođđodorvohoavdda sadjái. 

 

4. Dikšunbargohoavddas, rabasbálvalusjođiheaddjis dahje dáid sadjásaččain lea 

vuoigatvuohta válljet iežaset vuloš bargiid, mat barget bargogaskavuođas. Válljemat 

dahkkojit jearahallamiid vuođul. Jearahallamiidda dikšunbarggu ja rabasbálvalusa buohta 

oassálastet rabasbálvalusjođiheaddji, dikšunbargohoavda ja lávdegotti ságadoalli dahje 

lávdegotti eará ovddasteaddji.  

 

5. Vuođđodorvohoavddas lea vuoigatvuohta oassálastit jearahallamiidda 

B. Bargoveahkahálddahussii gullevaš eará mearrádusat 

Vuođđodorvohoavddas, dikšunbargohoavddas, rabasbálvalusjođiheaddjis lea vuoigatvuohta 

mearridit iežaset vuloš bargiid guoski čuovvovaš bargoveahkaáššiin:  

1. almmuhit bargogaskavuođa rabas dan maŋŋá, go lea čielggaduvvon, sáhttágo 

bargogaskavuođa deavdit siskkáldasat ja lea čielggaduvvon bargogaskavuođa 

dárbbašlašvuohta ja maiddái ožžojuvvon deavdinlohpi (hálddahusnjuolggadus 41 §), 

 

2. addit virgemátkemearrádusaid ja mearrida bargoveaga oassálastimis skuvlejupmái, 

3. mieđiha buohcanluomuid ja bearašfriijaid, 

 

4. mearrida gielddaráđđehusa nannen vuođđojurdagiid mielde luopmudemiin dahje 

bálvalusgaskavuođa eará bálkkáhis gaskkalduhttimiin ja maid eará virge- ja bargofriijain 

(hálddahusnjuolggadus 45, 46, 47 ja 53 §) 

 

5. nanne eavttuvuloš válljenmearrádusa bálvalusgaskavuhtii váldimis 

(hálddahusnjuolggadus 43 §) 

 

6.  mieđiha guorahallama vuloš ja eanemustá 6mb bisti bálkkáhis virge- dahje bargofriijaid 

(hálddahusnjuolggadus 45 §). Ovdalis máinnašuvvon badjel 6mb bisti friijaid mieđiha 

lávdegoddi. 

Gievkkana eamidis lea vuoigatvuohta mearridit dakkár iežas vuollásaččaid guoski áššiin, mat eai 

eaktut guorahallama eaige virgevirgedoallimearrádusa, dego om. čuoggát 2 ja 3.  

2 § BUŠEAHTA OLLAŠUVVAN 

(hálddahusnjuolggadus  63,64,65 ja 71§) 

Doaibmaorgánat dahket iežaset bušeahttaevttohusa. 

Vuođđodorvolávdegoddi nanne vuođđodorvolávdegotti vuloš doaimmaid geavahanplána. 

 

Mávssuid ja daid dárkilis vuođustusain mearrideapmi lea sirdojuvvon lávdegoddái, mii mearrida 

doaibmasurggiidis mávssuin ja daid vuođustusain.  

 

3 § GUITTIID DOHKKEHEAPMI   

 

Guittiid dohkkeheaddjiin mearrida vuođđodorvolávdegoddi. 

Vuođđodorvohoavdda oasil guittiid ja rehkegiid dohkkeha gielddahoavda dahje eará 

nammačállinvuoigatvuođa oamasteaddji. 

 

4 § MEARRÁDUSA VÁLDINVUOIGATVUOHTA 

(hálddahusnjuolggadus 36 §) 

Lávdegotti vuloš virgeoapmahaš galgá almmuhit gielddaráđđehussii dahkan váldingelbbolaš 

mearrádusain earet dakkáraš áššiid dahje áššejoavkkuid, main lávdegoddi lea mearridan, ahte dat 

ii geavat iežas váldinvuoigatvuođa. 

Almmuhusa galgá dahkat njealji beaivvi siste beavdegirjji dárkkisteamis. Jos beavdegirji ii 

dárkkistuvvo, áigemearri rehkenastojuvvo beavdegirjji vuolláičállimis.  

Almmuhus dahkkojuvvo elektrovnnalaččat gielddaráđđehusa ja lávdegotti ságadoallái ja 

meannudeaddjái. Almmuhus gehččojuvvo leat dahkkon dalle, go mearrádus lea almmustahttojuvvon 

gieldda fierpme čujuhusas www.utsjoki.fi. 

Mearrádusat dain áššiin, main ii dárbbaš almmuhit, sáhttá váldinvuoigatvuođa easttekeahttá 

ollašuhttit, jos ovttaskas dáhpáhusas ii leat almmuhuvvon ášši váldimis lávdegotti gieđahallamii. 

 

5 § EARÁ MEARRÁDUSAT 

A.  Vuođđodorvohoavdda doaibmaváldi 

 

Jos vuođđodorvohoavda lea easttalaš su sadjásažžan doibme dikšunbarggu hoavda  

 

Dan lassin mii áššemeannudeaddji bargguin hálddahusnjuolggadusas mearriduvvo 

vuođđodorvohoavddas lea vuoigatvuohta lávdegotti bealis mearridit dárbbašettiin áššáigullevaš 

virgedoalli ovdanbuktima vuođul áššiin, mat gusket: 

 

1. sosiála- ja dearvvasvuođadoaimma doaimmaid oktiiheiveheapmái 

2. virgedoalli mearridan ášši váldimii vuođđodorvolávdegotti gieđahallamii gieldalága 92 § 

mielde 

3. bušeahta ollašuhttimii sosiála- ja dearvvasvuođadoaimma oasil  

4. sosiála- ja dearvvasvuođadoaimma soahpamušaid dahkamii  

5. skáhppomiid ja oastosoahpamušaid 10 000 euro rádjai. Badjel 10 000 euro skáhppomiin 

mearrida lávdegoddi, juos gažaldagas ii leat rutiidnalágan máksu, mii boahtá dihto áiggiid. 

6. skáhppomiid ollašuhttimii ja daid dikšumii laktáseaddji áššiid, ee vuolláičállit 

projeaktaohcamušaid ja –rehkegiid  

7. buhtadus- ja eará ohcamušaid johtuibidjan 

8. gielddaid gaskasaš mánáidsuodjalusa goasttádusaid máksimii ja bearramii (LSL 16 a-c §)  

9. čielggadusa/vástádusa addimii lávdegotti beales lávdegotti mearrádusas dahkkojuvvon 

váidagiidda dain dáhpáhusain, main mearrádus evttohuvvo bisuhuvvot  

10. čielggadusa/vástádusa addimii lávdegotti vuloš bargoveaga doaimmain dahkkojuvvon 

váidagiidda, muittuhusaide dahje guoddalemiide, jos váidda dahje guoddaleapmi ii lága 

mielde gáibit máŋggalahtot doaibmaorgána gieđahallama 

11. áššegirjjiid addimii 

12. sajádatgieldda cealkámuša addimii priváhta bálvalanbuvttadeaddji áššis lobivuloš 

birrajándorbálvalusaid sihke almmuhanvuloš ássan- ja beaivedoaibmabálvalusaid oasil ja 

bargá virgeoahpahašgohcima ja doibme priváhta sosiálabálvalusaid birra addojuvvon lágas 

oaivvilduvvon báikkálaš gohcinvirgeoapmahažžan iežas vástuvuloš doaibmaovttadahkii 

gullevaš bargguid oasil ja maid dárbbu mielde eará sosiálabálvalusaid oasil  

13. sadjásašfuolahusa bearašdivššu bajiduvvon dikšunbálkká máksimii lávdegotti nannen 

rávvaga mielde  

14. iešoaivváiduvvanvárrekonttuid rahpamii ja heaittiheapmái 

15. soabahallankontoáššehasvuođa álggaheapmái ja heaittiheapmái  

16. lahkonangildosa ohcamii  

17. sosiála- ja dearvvasvuođadoaimma dieđáhus-, ráđđádallan-, ovddastan- ja 

skuvlendilálašvuođaid ordnemii 

18. giddodagaid ja lanjadagaid, mat leat sosiála- ja dearvvasvuođadoaimma hálddus, 

gaskaboddosaš geavaheapmái ja láigoheapmái eará earet ásahuvvon bargui oaivvilduvvon 

dárkkuhussii 

19. mávssu vuolideapmái dahje bearakeahttá guođđimii (áššehasmáksolága 11 §)  

20. mearrádusa dahkamii sosiálafuolahusa áššehasa sajádagas ja vuoigatvuođain addojuvvon 

lága 20 §:s oaivvilduvvon čiegusin doallan dieđuid bivdimis ruhtalágádusas 

21. sosiála- ja dearvvasvuođadoaimmas čađahuvvon dieđalaš dutkamušbarggus mearrama  

váldimin vuhtii arkiivanjuolggadusa ja sierra virgeoapmahaččaid mearrádusaid ja maiddái 

čiegusindoallannjuolggadusaid  

22. sosiálagohcimii oassálasti vuođđodorvohoavddas, geas lea sosiálabargi dohkálašvuohta, 

lea sosiálagohccin vuoigatvuohta mearridit hohpolaš sosiálabálvalusain. 

23. mearrádusa dahkamii eará earet ovddabealde máinnašuvvon áššiin, doaibmasuorgásis 

gullevaš, jos daid ii hálddahusnjuolggadusa dahje ášši luonddu geažil galgga doalvut 

luohttámušdoaibmaorgána mearrideami vuollái dahje mearrádusdahkan ii gula muhtun 

eará virgedoallái dahje bargái  

 

Lassin vuođđodorvohoavda, juos son deavdá sosiálafuolahuslága 46 a § 1 momeanttas ásahuvvon 

gáibádusaid, geavaha mánáidsuodjaluslágas (417/2007) sosiálafuolahusa njunuš virgedoallái 

ásahuvvon mearrádusválddi. 

 

B. Dikšunbargohoavdda doaibmaváldi 

Jos dikšundoaibmahoavda lea easttalaš su sadjásažžan leat rabasbálvalusjođiheaddji ja 

vástideaddji buohccedikšu. 

 

Dikšunbargohoavddas lea vuoigatvuohta lávdegotti bealis: 

 

1. mearridit guhkesáiggebuohcciid dikšunmávssuin lávdegotti dohkkehan máksovuđđosiid ja 

addin rávvagiid mielde  

 

2. mearridit vástusuorggis geavahanekonomiijaskáhppomiin addojuvvon rávvagiid ja 

bušeahta mielde 

 

3. válmmaštallat vástusuorggis evttohusaid vuođđodorvolávdegoddái 

 

4. mearridit vástusuorggistis áššegirjjiid addimis  

 

5. mearridit vástusuorggistis oahppolágádusaid bargohárjehallansoahpamušain  

C. Rabasbálvalusjođiheaddji doaibmaváldi  

Jos rabasbálvalusjođiheaddji lea easttalaš su sadjásažžan lea dikšunbarggu hoavda 

 

Rabasbálvalusjođiheaddjis lea vuoigatvuohta lávdegotti bealis: 

        

1. mearridit vástusuorggistis geavahanekonomiijaskáhppomiin addojuvvon rávvagiid ja 

bušeahta mielde 

 

2. válmmaštallat vástusuorggistis evttohusaid vuođđodorvolávdegoddái 

 

3. mearridit doaibmasuorggis áššegirjjiid addimis  

 

4. mearridit doaibmasuorggis oahppalágádusaid bargohárjehallansoahpamušain  

 

5. bargá virgeoahpahašgohcima doaibmasuorggis gullevaš bargguid oasil 
 

6. sosiálafuolahanlágas 14 § mom. 14 oaivvilduvvon bálvalusaid mieđiheamis 

 

7. mearridit ruoktodikšunveahki, sáhttobálvalusaid ja doarjjabálvalusaid mieđiheamis 

 

8. mearrida VPL 9§ oaivvilduvvon ekonomalaš doarjjadoaimmain  

 

9. mearridit oapmahašdiksodoarjaga mieđiheamis 

 

10. oapmahašdikšu friijaid áigge áššehasmávssuin (áššehasmáksinláhka 6b§) lávdegotti 

dohkkehan máksinvuđđosiid ja addin rávvagiid mielde 

 

11. ruoktodivššu bálvalusain berrojuvvon áššehasmávssuin ja daid dárkkisteamis 

(áššehasmáksoásahus 3§) lávdegotti dohkkehan máksinvuđđosiid ja addin rávvagiid 

mielde  

 

12. lápmásiidbálvalanlágas ja -ásahusas oaivvilduvvon bálvalusaid ja doarjjadoaimmaid 

addimis. 

 

13. Lápmásiidbálvalusain berrojuvvon áššehasmávssuin ja daid dárkkisteamis  

 

14. Beaivedoaibmabálvalusaid mieđiheamis 

15. Beaivedoaimmas berrojuvvon áššehasmávssuin lávdegotti dohkkehan 

máksinvuđđosiid ja addin rávvagiid mielde 

 

16. Gaskaboddasaš ássanbálvalusaid mieđiheamis 

 

17. Guhkesáigásaš lágádusdikšui ja ássanbálvalusaide váldimis Sas-joavkku mearrádusa vuođul  

 

18. Guhkesáigásaš lágádusdivššus ja ássanbálvalusain berrojuvvon áššehasmávssuin ja 

daid dárkkisteamis lávdegotti dohkkehan máksinvuđđosiid ja addin rávvagiid mielde  

 

19. Mearridit doaibmahehttejuvvon olbmuid sierrafuolahussii laktáseaddji bálvalusain ja 

oastosoahpamušain stivrenjoavkku dohkkehan sierrafuolahusmearrádusa ja -

prográmma mielde  

 

20. Doaibmahehttejuvvon olbmuid gaskaboddasaš divššus 

 

21. Doaibmahehttejuvvonfuolahusa bálvalusain berrojuvvon mávssuin ja daid 

dárkkisteamis lávdegotti nannen hattiid mielde  

 

22. Mearridit soahteveteránaid ruovttus ássama doarju bálvalusaid mieđiheamis 

stáhtakantuvrra mieđihan mearreruđaid olis  

 

D. Vástideaddji dearvvasvuođaguovddášdoaktára doaibmaváldi 

Jos vástideaddji doavttir lea easttalaš su sadjásažžan lea sierra bargui mearriduvvon 

dearvvasvuođaguovddášdoavttir guhte lea virggis. 

  

Vástideaddji dearvvasvuođaguovddášdoaktáris lea vuoigatvuohta lávdegotti beales: 

 

1.  mearridit addojuvvon mearrádusaid čuovvumiin buohcci buohccedikšuma lágideamis ja 

addit daidda guoski rávvagiid dearvvasvuođaguovddáža eará doaktáriidda 

2. vástidit buohcci sajádagas ja vuoigatvuođain addojuvvon lága 10 §:s oaivvilduvvon 

muittuhusaide sihke addit čielggadusa guoddalemiide, mat leat čujuhuvvon 

dearvvasvuođa- dahje buohccidikšuma gohcci virgeoapmahaččaide 

3. mearridit vástusuorggis oasil cealkámušaid ja čielggadusaid addimis  

4. mearridit dearvvasvuođaguovddáža doaktára doibmet doavttirin vearjogeatnegasaid 

gohččundárkkistemiin 

5. mearridit soahteveteránaid veajuiduhttimis addojuvvon lágas ásahuvvon soahteveteránaid 

veajuiduhttimii dohkkeheamis 

6. doibmet njoammudávdalágas máinnašuvvon vástideaddji doavttirin ja mearridit 

njoammudávdalágas oaivvilduvvon doaibmabijuin ja daid ollašuhttimis 

7. doaibmat dearvvasvuođaguovddáža veajuiduhttimis vástideaddji doavttirin ja addit 

máksočatnasemiid veajuiduhttimii ja veahkkeneavvoskáhppomiidda 

8. áššehasaide nuvttá juhkkojuvvon dikšodárbašiid juohkinvuđđosiin 

9. mearrida vástusuorggi oastosoahpamušas gáibiduvvon ovttaskas olbmui addin bálvalusain 

(máksočatnaseamit) 

10. mearrida dearvvasvuođafuolahusa buohcciidáššegirjjiid addimis ja dárkkistemiin 

Lassin vástideaddji doavttir doibme lágas oaivvilduvvon priváhta dearvvasvuođafuolahusa 

dearvvasvuođalávdegotti vuloš virgedoallin ja bargá dán lágas oaivvilduvvon 

virgeoapmahašgohcima vástusuorggis oasil ja maid ollašuhttá dárbbu mielde dálkkasdivššu ja 

eará dearvvasvuođadivššu guoski sajádatgieldda gohcima lágas oaivvilduvvon sosiálabálvalusaid 

ovttadagaide. 

 

E. Vástideaddji bátnedoaktára doaibmaváldi 

 Vástideaddji bátnedoaktáris lea vuoigatvuohta lávdegotti bealis: 

 

1. addit bátnefuolahusa máksočatnasemiid  

2. mearridit njálmmi dearvvasvuođafuolahusa buohcciidáššegirjjiid addimis ja dárkkisteamis 

3. mearridit bátnefuolahusa geavahanekonomiijaskáhppomiin ja oastobálvalusain 

addojuvvon rávvagiid ja bušeahta mielde 

G. Sosiálabargi doaibmaváldi  

Jos sosiálabargi lea easttalaš su sadjásažžan lea sierra válljejuvvon virgesadjásaš dahje 

vuođđodorvohoavda. 

 

Sosiálabargis lea vuoigatvuohta lávdegotti beales: 

 

1. mearridit sosiálafuolahuslága 14§ mom. 1-5, 7-14 oaivvilduvvon bálvalusaid mieđiheamis 

2. sosiálabálvalusain berrojuvvon mávssuin ja daid dárkkisteamis 

3. mearridit mánáidsuodjaluslága rabasfuolahusa ja sadjásašfuolahusa doarjjadoaimmaid 

addimis (LsL 35-37 §) 

4. mearridit hohpolaččat sajuštuvvon dahje servodaga áittardeapmái váldon máná fuolahussii 

laktáseaddji áššiin (LsL45§) 

5. mearridit mánáidsuodjalusa mávssuin ja máná boađuid, buhtadusaid dahje eará 

oažžumušaid bearramis ja bajideamis sosiálalávdegoddái (áššehasmáksinláhka 7§) 

6. mearridit mánáidsuodjaluslágas oaivvilduvvon máná hohpolaš sajušteamis (LsL 38 § 1-2 

mom), hohpolaš sajušteami heaitimis (LsL 39 § 1 mom).   

7. mearridit mánáidsuodjalusa maŋŋefuolahussii gullevaš bálvalusaid ja doarjjadoaimmaid 

addimis (LsL 75-76 §) 

8. mearridit čielggadusa addimis iešoaivváiduvvanváriid čoggomis ja máksimis  

9. mearridit iešoaivváiduvvanváriid máksimis  

10. čielggadusa addimis iešoaivváiduvvanváriid čoggomis ja máksimis 

11. dorjojuvvon ja fáktejuvvon deaivvadeamit sihke fáktejuvvon lonuhemiid guoski 

soahpamušaid nannemis  

12. duopmostuoluid bivdagis dahkkojuvvon čielggadeamis máná fuolaheami ja 

deaivvadanvuoigatvuođa guoski áššis  

13. máná fuolaheami ja deaivvadanvuoigatvuođa guoski soahpamušaid nannemis sihke 

nannekeahttá guođđimis  

14. ovdal máná riegádeami dahkkon máná fuolaheami guoskevaš soahpamušaid nannemis ja 

nannekeahttá guođđimis vánhenvuođa nannema maŋŋá 

15. máná fuolaheami dahje deaivvadanvuoigatvuođa guoski ohcamuša johtuibidjamis 

doaibmaválddálaš duopmostuolus  

16. ealihanveahki mearálašvuođas ja ealihanveahkis dahkkon soahpamuša nannemis (láhka 

máná ealáhusas 8§, náittosdilleláhka 50§) 

17.  

18. Áššečuoččáldahttima vuolggaheapme ealihanveahki nannema dihte dahje dan sturrodaga 

bajideami dihte 

19. Adopšuvdnii laktáseaddji olbmo miehtama vuostáváldimis  

20. Adopšuvdnarávvema mieđiheamis  

21. Addit cealkámuša mánás guhte lea sajuštuvvon bearrašii  

22. Addit áššehasaid guoski cealkámušaid ja maid mánáid fuolaheamis ja 

deaivvadanvuoigatvuođas addojuvvon lágas oaivvilduvvon čielggadusaid (LHL 16 §)  

23. Addit  ealihandoarjaga máksimii laktáseaddji cealkámuša Álbmotealáhatlágádussii 

(Ealihandoarjjaláhka 12 §) 

24. Doibmet mánáidsuodjaluslága 24 §:s oaivvilduvvon lávdegotti ovddasteaddjin ovdadutkamis 

ja duopmostuollogieđahallamis go mánná lea almmuhuvvon ráŋggáštus vuloš dagu dahkkin 

ja maid go gieđahallojuvvo oahppogeatnegas máná skuvllas dahje oahppolágádusas 

earuheami guoski ášši  

25. Doibmet máná fuolahan- ja deaivvadanvuoigatvuođa guoski doibmiibidjanlága oaivvildan 

soabahallin 

26. Vuoigatvuohta mearridit hohpolaš sosiálabálvalusain oassálasttedettiin sosiálagohcimii 

27. Mearrida dievasmahtti ja easti áigáiboahtodoarjaga mieđiheamis ja ruovttoluottabearramis 

lávdegotti nannen njuolggadusa mielde  

28. Mearrida  ovttaskas olbmo veajuiduhtti bargodoaimma mieđiheamis ja lágideamis 

soahpamušaid mielde mat leat fámus  

29. Mearrida lámisvuođa vuođul lágiduvvon bálvalusain ja doarjjadoaimmaid birra addojuvvon 

lágas oaivvilduvvon bálvalusain (VpL 8-9§) 

30. Lápmásiidbálvalanlágas oaivvilduvvon bálvalanplánaid dahkamis ja nannemis  

31. Ovdanbuktit bivdaga ruhtalágádussii vai oažžu áššehasa guoski dieđuid eastadeaddji  

áigáiboahtodoarjaga mieđiheapmái ja ruovttoluottabearramii 

32. Evttohusaide ealáhagaid ja eará ovdduid máksimii sosiálalávdegotti bokte  

33. Evttohussii ovdogohcci mearrideamis áššehassii (Hovdendoaimmas addojuvvon láhka, LSL 

22§)  

34. Agivuloš pássaohcamuša guoski cealkámušain  

35. Lápmásiidbálvalanlágas oaivvilduvvon bálvalanplánaid dahkamis ja nannemis  
 

36. Lápmásiidbálvalanlága 11 §:s dárkuhan dutkamušaide lágideamis 
 

Doaibmaváldi guoská maiddái vuođđodorvohoavdda, juos sus lea sosiálafuolahusa ámmátbargiin 

addojuvvon lágas (817/2015) meroštallojuvvon sosiálabargi dohkálašvuohta. 

H. Veajuiduhtti bargodoaimma jođiheaddji ja bearašbargi doaibmaváldi 

lea vuoigatvuohta lávdegotti beales: 

1. Mearridit dievasmahtti ja easti áigáiboahtodoarjaga mieđiheamis ja 

ruovttoluottabearramis lávdegotti nannen njuolggadusa mielde  

2. Soabahallanváriid máksimis 

3. Mearridit  ovttaskas olbmo veajuiduhtti bargodoaimma mieđiheamis ja lágideamis 

4. Veajuiduhtti bargodoibmii oassálastái doaibmaruđa ja mátkebuhtadusa addimis 

5. Sosiálalaš veajuiduhttimii oassálastái oaivvadusruđa máksimis (SHL 17§) 

6. Doarjaga máksimis olbmui, gii orru rikkas orrunlobi haga.   

 

I. Kanslistta doaibmaváldi 

 lea vuoigatvuohta lávdegotti bealis: 

1.  mearridit  ruoktodikšumis ja lágádusdikšumis berrojuvvon  mávssuin lávdegotti 

dohkkehan máksovuđđosiid ja addin rávvagiid mielde go rabasbálvalusjođiheaddji 

/dikšunbargohoavda lea eret. 

2. vuolláičállit bargoaddindoarjjaohcamušaid ja -rehkegiid 

J. Virgedoalliin ja bargiin 

lea vuoigatvuohta mearridit doaibmasuorgásis gullevaš earáge go ovddabealde ovdanbukton áššiin, 

juos daid ii galgga hálddahusnjuolggadusa dahje ášši luonddu geažil doalvut 

luohttámušdoaibmaorgána mearrideami vuollái dahje mearrádusdahkan ii gula geasa nu eará 

virgedoallái dahje bargái. 

K. Virgeáiggi olggobeale sosiálagohcin 

Anára ja Ohcejoga gielddat leat soahpan guovllu sosiálagohcima duohkegohcima lágideamis virge-

áiggi olggobealde om. gielddain 16.1.2017 rájes. Sosiálagohcimii oassálastet gielddaid virgedoallit, 

geain lea sosiálafuolahusa ámmátbargilágas oaivvilduvvon sosiálabargi dohkálašvuohta. 

Soahppigielddat fápmudit gieldalága 90 §:s oaivvilduvvon hálddahusnjuolggadusaset vuođul 

máŋggalahtot doaibmaorgánaset mearrádusain sosiálabargiid dahje vástideaddjiid, geat leat mielde 

várásorrunvuogádagas, geavahit virgedoallái luhttojuvvon doaibmaválddi guktuid gielddaid siste 

hohpolaš sosiálabarggu bálvalusaid gáibideaddji bargguin. Sosiálagohcci doaibmá almmolaš válddi 

geavaheami dárbbašeaddji bargguid čađahettiin virgevásttuin dan gieldda vuložin, gos doaibmabidju 

dahkkojuvvo.  

 

Ohcejoga gieldda virgeáiggi olggobeale sosiálagohcima duohkegohcimii oassálasti Anára gieldda 

sosiálagohccis lea fáktavuorus doaimmadettiin vuoigatvuohta mearridit hohpolaš sosiálabálvalusain 

Anára gieldda ja Ohcejoga gieldda sosiálagohcimis dahkan soahpamuša fápmoáigge. 

 

6 § OLLAŠUHTTIN 

Dán njuolggadusas dárkkuhuvvon mearrádusaineaset virgedoallit galget dárbbašettiin dahkat 

mearrádusbeavdegirjji. Mearrádusat, main dahkkojuvvo sierranas mearrádusbeavdegirjái 

girjejuvvon virgedoallimearrádus, doaimmahuvvojit diehtun vuođđodorvolávdegoddái. 

Hálddahusnjuolggadusa 151 § mielde virgeoapmahačča beavdegirji addojuvvo diehtun gieldda 

lahtuide dan láhkai go gieldalága 140 §:s ásahuvvo, jos áššeoamasteaddji virgeoapmahaš geahččá 

dan dárbbašlažžan. 

